
GOUVÈNÈ CUOMO LANSE KATRIYÈM WONN KONSÈY DEVLOPMAN EKONOMIK REJYONAL  

 

 

Gouvènè Andrew M. Cuomo jodia te lanse Katryèm wonn nan inisyativ Konsèy Devlopman Ekonomik 

Rejyonal (REDC), ofisyèlman ki te demare konpetisyon 2014 pou jiska $750 milyon dola nan resous 

devlopman ekonomik eta. Aplikasyon Finansman Konsolide (CFA) pral ouvè pou aplikan yo nan dat 1ye 

Me, pèmèt biznis, minisipalite, òganizasyon a bi non likratif ak piblik la pou kòmanse aplike pou asistans 

nan plis pase yon douzèn pwogram finansman eta, atravè yon aplikasyon inik, pou kreye travay ak pwojè 

devlopman ekonomik. 

 

“Ekonomi New York ap retounen an gran pati paske nou te adopte yon apwòch debaz a devlopman 

ekonomik kap kreye travay ak devlope nouvo endistri nan eta nou an,” Gouvènè Cuomo te deklare. 

“Konsèy Rejyonal la ap travay e nou planifye pou kontinye siksè sa avèk katriyèm wonn lan ane sa a. 

Map rete tann pou m wè nouvo pwojè rejyon an pral pote pandan nap kontinye grandi ekonomi nou an 

ak remete Nouyòkè yo nan travay.” 

 

Asistan Gouvènè Robert J. Duffy, Prezidan Konsèy Devlopman Ekonomik Rejyonal te deklare, “Yon 

katriyèm wonn Konsèy Devlopman Ekonomik Rejyonal pral kontinye reyalizasyon nou te wè nan chak 

zòn nan eta pandan twazan ki sot pase yo. Sou lidèchip Gouvènè Cuomo, konsèy sa yo te asanble pou 

envesti nan kominote lokal nou yo nan demaraj la, e nou te wè y ap fè sèlman sa a. Mwen aplodi travay 

chak ko-prezidan ap fè avèk ekip yo—yo te kreye travay, biznis ap agrandi e Eta New York ap retounen 

nan bon direksyon an.” 

 

Pwosesis REDC te transfòme devlopman ekonomik nan Eta New York, kreye yon fondasyon nan tout eta 

pou kwasans ekonomik rejyonal asandant ak rasyonalize pwosesis aplikasyon finansman eta. Plis pase 

$2 bilyon dola nan envestisman nan dènye twa wonn yo ap sipòte plis pase 2,200 pwojè ki te deja kreye 

oswa kenbe plis pase 100,000 djòb nan tout eta. 

 

Atravè twa seri konpetisyon REDC: 

• REDC Western New York te bay $213.9 milyon dola pou 235 prwojè 

• REDC Finger Lakes te bay $224.8 milyon dola pou 255 pwojè 

• REDC Southern Tier te bay $222.4 milyon dola pou 207 pwojè 

• REDC Central New York te bay $264.4 milyon dola pou 226 prwojè  

• REDC Mohawk Valley REDC te bay $119.2 milyon dola pou 129 pwojè 

• REDC North Country te bay $274.7 milyon dola pou 222 pwojè  

• REDC Capital Region te bay $195.8 milyon dola pou 272 pwojè  

• REDC Hudson Valley te bay $219.4 milyon dola pou 232 pwojè  

• REDC Vil New York te bay $175 milyon dola pou 160 pwojè  

• REDC Long Island te bay $244.3 milyon dola pou 250 pwojè  

 

Inisyativ REDC katriyèm wonn pral atribye jiska $750 milyon dola nan finansman eta ak rekonpans taks. 

Pou kontinye motive opòtinite envestisman ak kreye travay, REDC yo pral fè konpetisyon pou jiska $150 

milyon dola nan finansman kapital ak $70 milyon dola nan kredi taks excelsior pou pwojè ak aktivite ki te 

idantifye pa Konsèy la kòm priyorite nan rejyon yo. Anplis, jiska $530 milyon dola ki soti nan pwogram 

ajans eta yo pral atribye nan pwosesis CFA. 

 

Konpetisyon ane sa a pral konsantre sou: 

• Enplemantasyon plan stratejik devlopman ekonomik rejyonal; 

• Pèfòmans nan ankouraje kwasans ekonomi atravè kreyasyon djòb ak envestisman; epi 

• Idantifikasyon maketing ak estrateji ekspòtasyon global. 

 

Konpetisyon an pral divize ande pati: senk rejyon ki te idantifye kòm Top pèfòmè nan 2013 pral fè 

konpetisyon pou de prim $25 milyon dola chak; e senk rejyon ki pat idantifye kòm Tòp pèfòmè yo nan 

2013 pral fè konpetisyon pou twa prim $25 milyon dola chak. Balans $25 milyon dola nan finansman 

kapital pral divize pami rès senk rejyon yo. Answit, chak rejyon ap kalifye pou apeprè $10 milyon dola 

nan Kredi Taks Excelsior pou ede atire ak devlope biznis nan rejyon an.  

 

Manyèl 2014 REDC ak yon lis resous ki disponib pral aksesib nan www.regionalcouncils.ny.gov. CFA pral 

ouvè pou aplikan yo nan day 1ye Me e delè pou aplikasyon yo se Lendi, 16 Jen a 4 p.m. Pou aplikan yo, 

CFA a disponib nan https://apps.cio.ny.gov/apps/cfa/.  

 

Nouvo aspè konpetisyon REDC nan 2014 gen ladan: 

Global NY 

 

Nan ane 2014, Gouvènè Cuomo te lanse inisyativ Global NY pou atire envestisman entènasyonal ak 

travay nan pati nò New York ak bay biznis New York yo zouti ak asistans yo bezwen pou ekspòte pwodui 

yo nan mache mondyal la. Nan Wonn 4, yo te mande REDC yo pou devlope ak enplemante estrateji 

mache mondyal ak ekspòtasyon, elabore apwòch komèsyal ak envestisman nan efò planifikasyon 

stratejik yo. Mache ekspòtasyon yo rejyonal, e REDC yo patikilyèman adapte pou jere reyalite sa a. 

Elajisman objektif jeyografik nan strateji devlopman komès pral pèmèt REDC yo pozisyone mache yo pou 

pi byen fè konpetisyon mondyal nan asanble ak aliyen aktif rejyonal ki anrapò, tankou anplwayè kle, gwo 

endistri yo, mendèv, enstitisyon edikasyon avanse ak enfrastrikti transpòtasyon. 

 

Ankouraje Patisipasyon Veteran yo nan mendèv la 

 

Eta New York se kay pou plis pase 900,000 veteran, 72 pousan nan sa yo ki te sèvi nan konba. Anplis, eta 

se kay apeprè 30,000 pèsonèl militè sèvis aktif, ansanm avèk 30,000 pèsonèl Gad Nasyonal ak Rezèv. 

Byenke New York se katriyèm eta ki gen plis kantite ti biznis veteran posede—apre California, Texas ak 

Florida— veteran ki retounen yo retade nan re-entegrasyon yo nan ekonomi an. 

 

Ane sa a, yo te mande REDC yo pou kreye yon Gwoup Travay Veteran pou ankouraje patisipasyon 

veteran yo nan CFA ak devlope estrateji pou ankouraje lòt potansyèl aplikan CFA pou enkli objektif 

mendèv ki gen rapò a travay veteran yo. Gwoup Travay Veteran yo pral egalman ankouraje pwogram 

pou anplwayè rejyonal yo tankou “Eksperyans Konte” sa ki tradwi teknik militè veteran yo ak eksperyans 

nan opòtinite pou travay; $74 milyon dola nan kredi taks pou ankouraje anplwayè yo anboche veteran 

New York yo apre 9/11 ki te anchomaj; e, dènye etablisman Gouvènè Cuomo de yon objektif 6 pousan 

nan kontra prim eta a ansyen konbatan ki andikape yo ki posede ti biznis. 

 

Sipòte Pwojè Plan Rekonstriksyon Kominotè NY Rising 

 

Pwogram rekonstriksyon Kominotè New York Rising (NYRCR) te etabli pa Gouvènè Cuomo nan jiyè 2013 

pou bay asistans renovasyon ak rekonstriksyon a kominote yo ki te andomaje pa gwo tanpèt sandy, 

siklòne Irene, tanpèt tropikal Lee, ak plizyè gwo tanpèt nan ete 2013 nan senk konte nan pati nò eta. 

Nan mwa jiyè, Plan Rekonstriksyon Kominotè NY Rising pral konplete pou 102 kominote ak plan pou 

kouvri 22 lòt kominote ki pral sou pye. Chak gen ladan yo pwojè ki pral ede kominote yo rekouvri ak vini 

pi rezistan.  

 

Plan Pwojè yo ki nan NY Rising se rezilta konsiderasyon reflechi sou bezwen kominote yo, pri pwojè yo 

ak benefis potansyèl, ak enpak yo sou risk a byen ki egziste deja. REDC yo ta dwe mande seyans 

enfòmasyon sou pwojè yo ki gen ladan Plan NY Rising nan rejyon yo. Lè yap mete ajou plan estratejik 

rejyonal, REDC yo ta dwe ranfòse valè pwojè NY Rising yo ki devanse priyorite REDC pou asire alafwa efò 

yo ki pwofite nan dola ki depanse yo. Kèk ajans eta pral egalman ajiste kritè notasyon yo pou reflete 

enpòtans enplemantasyon pwojè NY Rising. Western NY, Southern Tier, Central NY, Mohawk Valley, 

North Country, Capital Region, Mid-Hudson, Vil New York ak rejyon Long Island yo enkli kominote yo 

avèk plan rekonstriksyon kominotè NY Rising. 

 

Enfòmasyon sou Aplikasyon Finansman Konsolide a  

 

Nan kad efò Gouvènè Cuomo pou amelyore modèl devlopman ekonomik eta a, yon Aplikasyon 

Finansman Konsolide pou NYS (Consolidated Funding Application,CFA) te kreye pou rasyonalize ak 

ekspedye pwosesis aplikasyon sibvansyon an. Pwosesis CFA a make yon tounan fondamantal nan fason 

resous eta yo distribiye, pou garanti mwens biwokrasi ak plis efikasite pou satisfè bezwen devlopman 

ekonomik lokal. CFA a sèvi kòm sèl pwen dantre pou jwenn finansman devlopman ekonomik, garanti 

aplikan pap gen you pèdi tan ant plizye ajans ak sous san okenn mekanis pou koòdinasyon. Kounye a, 

pwojè devlopman ekonomik itilize CFA kòm yon mekanis sipò pou jwenn plizyè sous finansman deta 

atravè yon sèl aplikasyon, sa kap rann pwosesis la pi rapid, pi fasil ak pi pwodiktif. Pou gen aksè a CFA, 

tanpri vizite https://apps.cio.ny.gov/apps/cfa/.  

 

Konsèy Devlopman Ekonomik Rejyonal 

 

Pwojè Konsèy Devlopman Ekonomik Rejyonal [Regional Economic Development Council initiative 

(REDC)] se yon eleman enpòtan apwòch transfòmasyon Gouvènè Cuomo nan envestisman ak 

devlopman ekonomik Eta a. Nan ane 2011, Gouvènè Cuomo te kreye 10 Konsèy Rejyonal pou devlope 

plan estratejik alontèm pou kwasans ekonomik pou rejyon yo. Konsèy yo se patenarya piblik-prive ki 

fòme avèk espè lokal ak moun ki konsène ki nan biznis, akademi, gouvènman lokal ak òganizasyon ki pa 

nan gouvènman. Konsèy Rejyonal yo te re-defini fason New York envesti nan djòb ak kwasans ekonomik 

lè yo mete anplas yon apwòch ki baze sou kominote, k ap monte epi nan kreyasyon yon pwosesis 

konpetitif pou resous Eta a. Apre twa wonn nan pwosesis REDC a, yo te bay plis pase $2 bilyon pou kreye 

djòb e pwojè devlopman kominote ki konsistan ak plan estratejik chak rejyon, ki gen kòm rezilta 

kreyasyon oswa konsèvasyon plis pase 100,000 djòb toupatou nan eta a. Pou jwenn plis enfòmasyon sou 

konsèy rejyonal yo, tanpri ale sou sitwèb www.regionalcouncils.ny.gov.  

### 

